Starfsskýrsla 
Skógræktarfélags Garðabæjar

1. sept. 2010 — 1. sept. 2011
Inngangur

Skógræktarfélag Garðabæjar var stofnað 24. nóvember 1988. Það er félag allrar fjölskyldunnar, karla, kvenna og barna. Félagsmenn eru um 320 og skógræktarsvæðin eru sjö og dreifast í nálægð Vífilsstaðavatns, í upplandi Garðabæjar, í Brynjudal í Hvalfirði og Leirdal. 
Helstu markmið félagsins eru að rækta land, mynda skjól með fjölbreyttum trjágróðri, efla útivist fólks og gera almenning meðvitaðan um fjölbreytta náttúru Garðabæjar.

Starfskýrsla þessi nær til tímabilsins 1. sept. 2010 til 1. sept. 2011.

Árið hefur verið viðburðaríkt að venju og árangur sumarstarfsins 2011 hefur verið sérstaklega góður. Þar kemur tvennt til: Starfstími umsjónarmanns skógræktarsvæða félagsins var ívið lengri þetta sumar, eða 15 vikur, en hann hóf störf 11. apríl 2011. En einnig naut félagið góðs af þátttöku í atvinnuátakinu sem skipulagt var af Skógræktarfélagi Íslands í samvinnu við Sk. Gb. og bæjaryfirvöld í Garðabæ eins og undanfarin ár. Áfram var haldið með stígagerð og hlúð að áningastöðum á svæðunum. 
Stjórn félagsins
Eftirfarandi skipa stjórn félagsins frá síðasta aðalfundi 7. mars 2011: 
Erla Bil Bjarnardóttir, formaður




Kristrún Sigurðardóttir, varaformaður




Arndís S. Árnadóttir, ritari




Barbara Stanzeit, gjaldkeri




Björn Már Ólafsson, meðstjórnandi




Sigurður Sigurkarlsson, meðstjórnandi

Sigurður Þórðarson, meðstjórnandi og vefstjóri 

Varastjórn:                  Hildigunnur Halldórsdóttir 
Sigurður Björnsson






Sigurður Hafliðason






Smári Guðmundsson 


Skoðunarmenn reikninga félagsins: 
Ólafur Nilsson og Helgi Hjálmtýsson.

Varaskoðunarmaður: 


Símon Ólafsson
Stjórnarmenn þiggja ekki laun fyrir vinnuframlag til félagsins.

Samstarfsamningur

Samstarfssamningur skógræktarfélagsins við Garðabæ hefur gert félaginu kleift þriðja árið að gera samning við verktaka til að hafa umsjón og eftirlit á skógræktarsvæðum félagsins. Upphæð starfsstyrks skógræktarfélagsins frá Garðabæ, kr. 2 milljónir, var óbreyttur starfsárið 2010-2011. Stjórnin telur mikilvægt að endurnýja samstarfs-samninginn, bæjarbúum og skógræktarfélaginu til hagsbóta. Nýlegar rannsóknir sýna mikilvægi útivistarsvæða í nágrenni þéttbýlis. Garðbæingar hrósa sannarlega happi yfir að hafa slík svæði í næsta nágrenni við heimili sín. 
Umsjónarmaður á skógræktarsvæðum félagsins

Umsjónarmaður skógræktarsvæðanna sumarið 2011 var Gústaf Jarl Viðarsson skógfræðingur.
Helstu verkefni hans voru:

· Skipulag og móttaka á hópum grunnskólabarna í gróðursetningu Yrkjuplantna

· Undirbúningur og umsjón með verkefnum atvinnuátakshópa frá bænum í samstarfi við garðyrkjustjóra o.fl. Helstu verkefni hópanna voru stígagerð, hefting lúpínu, áburðargjöf, gróðursetningar og fleira. Flutningur plantna úr stígastæðum og umsjón með gróðursetningum á rúmlega 5000 plöntum, þ.á m. 563 plöntur sem félagið fékk úr aflagðri gróðrastöð á Akranesi.
· Lagaði til í „Aðstöðu“ við Vífilsstaðaveg og bætti aðkomu að jólatrjáareit félagsins í Brynjudal með ræsi o.fl. 
· Ýmis frágangur við trjásýnistíg í Smalaholti.
Atvinnuátak 2011 
Framhald var á atvinnuátaksverkefni S.Í. sem nær yfir árin 2009-2011 og var nýr samningur undirritaður formlega 8. júní 2011 af Magnúsi Gunnarssyni formanni SÍ, Gunnari Einarssyni bæjarstjóra og Barböru Stanzeit, gjaldkera Sk.Gb. 

Samingurinn náði til verkefna á umsjónarsvæðum félagsins og Garðabæjar hluta Heiðmerkur. Í honum fólst m.a. að fá endurgreiddan kostnað utan vinnulauna frá SÍ, það var efni til stígagerðar, vélavinnu, aðstöðu o.fl. Verkefnin eru kynnt á vefsíðunum skoggb.is og gardabaer.is
Heimasíðan www.skoggb.is
Sigurður Þórðarson var vefstjóri til júlí 2011 þegar Sigurður Hafliðason tók við. Þá var Kristrún Sigurðardóttir jafnframt tilnefnd ritstjóri síðunnar. Markmiðið er að vefsíða félagsins sé virk upplýsingaveita fyrir félagsmenn og alla þá sem kunna að sækja hana heim. 

Félagsstarf 
· Haustferð laugardaginn 11. september 2010 um sex svæði í Árnes- og Rangárvallasýslum. 
· Fræðslufundur 21. okt. 2010, „Eru til skógar í Færeyjum?“. Myndasýning frá skógræktarferð til Færeyja í ágúst/sept. 2010. Ferðin var skipulögð af SÍ og opin öllum skógræktarfélögum. Nokkrir félagar úr Sk.Gb. fóru í þessa ferð, þ.á m. Erla Bil formaður sem sýndi myndir úr ferðinni.

· Jólatrjáasala 18. des. 2010. „Opinn jólaskógur“.
· Aðalfundur félagsins 7. mars 2011 í Safnaðarheimilinu Kirkjuhvoli. Gestafyrirlesari var Halldór Sverrisson, plöntusjúkdómafræðingur við Landbúnaðarháskóla Íslands. Hann fjallaði m.a. um aspir og svepparyð í trjám.
· Brynjudalsferð 7. júní 2011.
· Vinnukvöld voru á þriðjudögum í maí og júní.

· Þrjár skógargöngur í maí, júní og júlí.

· Opnun göngu- og trjásýnistígs í Smalaholti 9. ágúst 2011.
Sumarstarfið 

Eins og fyrri ár eru vinnu- og samverukvöld á þriðjudögum í maí og júní fastur liður í starfsemi félagsins. 
· Sumarstarfið hófst 3. maí þar sem félagið tók þátt í hreinsunarátaki bæjarins með ruslatínslu og stikaður var út nýr stígur í neðra Smalaholti samkv. skipulagstillögu Hornsteina arkitekta ehf.

· Farið var í árlega Brynjudalsferð 7. júní 2011. Félagar hlúðu að jólatrjáareitnum, báru á og plöntuðu 80 stafafurum úr bökkum.

· Í aðstöðu félagsins var fjöldi bakkaplantna settar í poka með mold og áburði. 
· Svæði skógræktarfélagsins eru nær fullplöntuð, það eru svæðin ofan byggðar sem eru Smalaholt, Sandahlíð, Hnoðraholt, Hádegisholt og Tjarnholt. Gróðursetningar hafa því verið til að auka fjölbreytni tegunda. Um 90 reyniviðarplöntum var til dæmis plantað í Hádegisholt en rúmlega 5000 plöntur voru gróðursettar alls á svæðin sumarið 2011. Auk þess hefur félagið umsjón með Yrkjugróðursetningum nemenda í grunnskólum bæjarins þegar skólarnir fá úthlutað úr Yrkjusjóði. Þetta starfsár voru þær aðallega gróðursettar í Bæjargarðinn.
· Gert var átak í að klippa lúpínu og kerfil til að hefta útbreiðslu þessara tegunda um svæðin. 

· Skógarganga var um Vífilsstaðahlíð og Búrfellshraun 10. maí undir leiðsögn Erlu Biljar Bjarnardóttur. Barbara Stanzeit leiddi síðan skógargöngu um Grænagarð á Garðaholti 14. júní og gengið var um trjálundina á Vífilsstöðum undir leiðsögn Arndísar Árnadóttur 12. júlí.
· 9. ágúst 2011 var nýr göngustígur formlega opnaður í Smalaholti að viðstöddum bæjarstjóra Garðabæjar, framkvæmdastjóra SÍ og fleiri góðra gesta. Hluti af nýja stígnum er trjásýnistígur með fjölbreyttum tegundum sem merktar eru á íslensku og latínu.
Haustferð

Haustferð félagsins var farin um Árnes- og Rangárvallasýslur. Þar voru skoðuð sex ræktunarsvæði, allt frá reyniviðarræktun í Flóa, kúluhúsi og eplatrjám á Hellu til ræktunarsvæða skógræktarfélaga að Vindási og Skammbeinsstöðum auk heimsóknar í Gunnlaugsskóg. Haustferðirnar eru í boði félagsins, en þátttakendur taka með sér nesti til dagsins. Þessi starfsemi er mjög vinsæl af félagsmönnum ( að njóta samvista og skoða nýja og óvænta skógarlundi. 
Fjórtánda haustferð félagsins er áætluð laugardaginn 17. september n.k. og verður að þessu sinni farið um Fljótshlíðina í Rangárvallasýslu. 
Jólatrjáasala

Eins og fyrri ár stóð félagið fyrir sölu jólatrjáa. Að þessu sinni var efnt til „Opins jólaskógar“ í Smalaholti í samstarfi við Rótarý félaga. Seld voru um 50 tré úr reitum Rótarýklúbbsins og Skógræktarfélagsins. Að venju var boðið upp á heitt kakó/kaffi og piparkökur. Þessi liður í starfseminni er ekki síst ætlaður til að ná til nýrra félaga sem og til að hittast og komast í jólaskap. 
Samstarf skógræktarfélaga
Þátttaka og samstarf við önnur skógræktarfélög hefur alltaf verið mikilvægur liður í störfum stjórnar. Skógræktarfélag Íslands boðar til og stjórnar margvíslegum verkefnum. Dæmi um það eru: 

· Samstarf um Græna trefilinn, sbr. skýrsla í október 2006 sem send var sveitarstjórum og borgarstjóra á höfuðborgarsvæðinu. 

· Samstarf um Græna stíginn ofan höfuðborgarsvæðisins sem kynnt var á fundi SSH í byrjun árs 2008. 

· Þátttaka í skipulagningu Atvinnuátaks SÍ 2009-2011. 
· Þátttaka í fulltrúafundum SÍ sem þetta árið var haldinn í Mosfellsbæ 26. febrúar 2011.
· Seta á aðalfundum Skógræktarfélags Íslands þar sem félagið á fjóra fulltrúa.

Græni trefillinn – græni stígurinn

Eins og áður hefur komið fram ákvað Skógræktarfélag Íslands árið 2009 að ráðast í að gera drög að græna stígnum. Frá 2008 hefur Þráinn Hauksson hjá Landslagi ehf komið að verkefninu í samvinnu við skógræktar- og sveitarfélögin á höfuðborgar-svæðinu. Græni stígurinn á að vera 3ja metra breiður og 50 km langur malbikaður stígur í upplandi höfuðborgarsvæðisins í Græna treflinum, allt frá Undirhlíðum í Hafnarfirði norður í Esjuhlíðar. Stígurinn er enn í skipulagsferli innan viðkomandi sveitarfélaga og þarf að samþykkjast í nefnd svæðisskipulags á höfuðborgarsvæðinu SSH. Búast má við að einhver sveitarfélög framkvæmi hluta stígsins sem eru inni á gildandi aðalskipulögum, t.d. í Garðabæ gæti hann verið sunnan undir Vífilsstaðahlíð. SÍ vinnur að því að koma stígnum inná samgönguáætlun Vegagerðar ríkisins.
Stígar og áningastaðir í Smalaholti

Í tilefni 20 ára afmælisins 2008 lét Skógræktarfélag Garðabæjar skipuleggja innstíga og áningastaði í Smalaholti. Félagið sótti um framkvæmdaleyfi 26. febrúar 2009 fyrir lagningu útivistarstíga í áföngum og samþykki bæjarins fyrir skipulagstillögunni sem unnin var af Hornsteinum ehf. Fyrsti áfanginn, svokallaður ,,Brúnastígur“, var lagður sumarið 2009. Sumarið 2010 var framkvæmdur annar áfangi við gerð göngustígs neðan við „Brúnarstíginn“ sem liður í atvinnuátaksverkefnum sumarsins 2010. Sumarið 2011 var lokið við þriðja áfanga í göngustígagerð um Smalaholt, hluti hans er trjásýnistígur. Einnig var lagður mjór göngustígur ofar í holtinu að eyktarmörkum Garðabæjar og Kópavogs en þar skammt frá eru merkar minjar, lágmynd af Maríu höggin í stein.
Starfsáætlun 2011-2012
· Tilfærsla á plöntum, t.d. úr stígsstæði Græna stígsins í Sandahlíð og umhirða á skógræktarsvæðum félagsins í Sandahlíð, Smalaholti, Tjarnholtum, Hádegisholti og Hnoðraholti.
· Áburðargjöf – stefnt að því að ná yfir stærri svæði.
· Viðhald og merking stíga.
· Áframhaldandi stígagerð í Smalaholti og gerð fræðsluskilta.
· Gróðursetning og íbætur innan skógræktarsvæðanna ( stefnt að því að auka fjölbreytni trjáa og runna, t.d. berjarunna.
· Gróðursetning og umhirða jólatrjáareitar í Brynjudal.
· Hefting lúpínu og kerfils.

Fjárhagsáætlun fyrir árið 2012 
Samkvæmt samstarfsamningi Garðabæjar og Skógræktarfélags Garðabæjar

Félagið stefnir á að ráða verktaka/starfsmann sumarið 2012 til að hafa umsjón með svæðum félagsins. Haldið verði áfram með stígagerð og áningastaði á svæðunum. Koma upp fræðsluskilti í Smalaholti með korti vegna nýrra stíga. Unnið verði að undirbúningi Græna stígsins gegnum skógræktarsvæðin, við að flytja plöntur úr stígstæðinu og gróðursetja og fegra meðfram honum.

Starfskraftur yfir sumarmánuði með bíl til umráða


kr. 1.000.000

Viðhald og uppbygging útivistarstíga




        800.000

Tilfallandi vegna starfseminnar 




        200.000







          Samtals kr. 2.000.000

Æskilegt væri að huga að hækkun styrksins í samræmi við verðbólguþróun í landinu.
Garðabæ, 31. ágúst 2011,
f.h. stjórnar Skógræktarfélags Garðabæjar,

-----------------------------------------------

Erla Bil Bjarnardóttir, formaður

----------------------------------------------- 
Kristrún Sigurðardóttir, varaformaður 

-----------------------------------------------

Arndís S. Árnadóttir, ritari

